
REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 13 DE ABRIL DE 2023,
BAIXO A PRESIDENCIA DE
FRANCISCO CONDE LOPEZ

DECRETOS

CONSELLERIA DE INFRAESTRUTURAS E MOBILIDADE

= Decreto polo que se aproba o cambio de titularidade dos treitos iniciais das
estradas EP-2301 e EP-2302 a prol do Concello de Gondomar.

ACORDOS

VICEPRESIDENCIA PRIMEIRA E CONSELLERIA DE ECONOMIA, INDUSTRIA E
INNOVACION

= Acordo polo que se toma razén da orde pola que se establecen as bases
reguladoras para a concesion, en réxime de concorrencia non competitiva, de
subvenciéns para o impulso dunha rede de Mercados Excelentes de Galicia e a
dinamizacién e revitalizacidn das prazas de abastos, e se procede & sua
convocatoria para o ano 2023.

CONSELLERIA DE MEDIO AMBIENTE, TERRITORIO E VIVENDA

= Acordo polo que se toma razén da declaracién do proxecto empresarial singular
da Fabrica Norvento Enerxia Cero, por Xestidén do Solo de Galicia-Xestur, S.A, e
da adxudicacion directa das parcelas futuras B2-B3 do parque empresarial das
Gandaras (Lugo).

CONSELLERIA DE CULTURA, EDUCACION, FORMACION PROFESIONAL E
UNIVERSIDADES

= Acordo polo que se autoriza a subscricién do convenio de colaboracién entre a
Conselleria de Cultura, Educacién, Formacion Profesional e Universidades e o
Consello Superior de Investigacions Cientificas (CSIC) para instrumentar unha
subvencién destinada ao desenvolvemento de actividades no Instituto de
Estudos Galegos Padre Sarmiento, por un importe total de cento cincuenta mil
euros (150.000 €).

CONSELLERIA DE PROMOCION DO EMPREGO E IGUALDADE

= Acordo polo que se autoriza a adquisicion de compromisos de gasto de caracter
plurianual e a concesidn de anticipos de ata o 80% derivados da Resolucién da
Secretaria Xeral da Igualdade da Conselleria de Promociéon do Emprego e
Igualdade pola que se establecen as bases reguladoras das subvencidns as
entidades locais da Comunidade Auténoma de Galicia para a promocién da
igualdade, de forma individual e mediante o sistema de xestiéon compartida,
cofinanciadas parcialmente polo Fondo Social Europeo Plus (FSE+) no marco do
Programa FSE+ Galicia 2021-2027 e se procede & sua convocatoria para o ano
2023, por un importe total de nove milldns trescentos trinta e cinco mil cento
cincuenta e oito euros con vinte e dous céntimos, (9.335.158,22 €).

» Acordo polo que se autoriza a Conselleria de Promocién do Emprego e Igualdade
a superar a porcentaxe nos pagamentos anticipados no convenio de colaboracion
co Foro pola Economia Social Galega para a visibilizacion e o fomento da
participacion da economia social galega durante o ano 2023. Importe total:
sesenta mil euros (60.000 €).

CONSELLERIA DE SANIDADE

= Acordo polo que se autoriza a addenda ao convenio de colaboracién de actuacion
conxunta entre a Conselleria de Sanidade, o Servizo Galego de Saude e a
Fundacion Profesor Novoa Santos para o desenvolvemento do proxecto de
sanidade Servizo de Microbioloxia 4.0, Saude 4.0: microbiloxia cofinanciado nun
80 % polo Fondo Europeo de Desenvolvemento Rexional (Feder) dentro do
Programa operativo plurirrexional de Espafia (POPE) 2014-2020 no marco dun
convenio de colaboracién establecido co Ministerio de Ciencia e Innovacién e o
Servizo Galego de Saude, por un importe de sesenta e sete mil catrocentos
dezaseis euros con oitenta e oito céntimos (67.416,88 €).

CONSELLERIA DO MEDIO RURAL

= Acordo polo que se toma razén das actuacidns preventivas de incendios forestais
para o periodo de abril 2023-marzo 2024.

INFORMES
CONSELLERIA DE FACENDA E ADMINISTRACION PUBLICA
* Informe de execucidon do Mecanismo de Recuperacion e Resiliencia en Galicia.
CONSELLERIA DE POLITICA SOCIAL E XUVENTUDE
* Informe sobre o proxecto de implantacién dun sistema de rehabilitacion fisica e
cognitiva nos centros publicos residenciais destinados a persoas maiores

baseado en realidade virtual e rehabilitacién cognitiva, a través da gamificacién
no marco do Plan de recuperacidn, transformacion e resiliencia.

A XUNTA AUTORIZA A TRANSFERENCIA A PROL DO CONCELLO DE
GONDOMAR DOS TREITOS INICIAIS DAS VIAS PROVINCIAIS QUE
UNEN A VILA COS NUCLEOS DE PEITIEIROS E DE CHAIN E
MORGADANS

— Transfirese o treito inicial de 110 metros da EP-2301 Gondomar-Peitieiros e o treito
inicial de 260 metros da EP-2302 Gondomar-Chain-Morgadans

— O Concello asume a titularidade destes treitos e tera a responsabilidade da sua
conservacién e mantemento

— O decreto aprobado hoxe polo Executivo autonémico producird efectos desde o dia
seguinte ao da sua publicacién no Diario Oficial de Galicia

O Consello da Xunta autorizou hoxe o Decreto polo que se aproba o cambio de
titularidade a prol do Concello de Gondomar dos treitos iniciais das estradas provinciais
que comunican a vila cos nucleos de Peitieiros e de Chain e Morgadans.

O Concello de Gondomar e a Deputacidn Provincial de Pontevedra asinaron un convenio
en que se recollia a aceptacidon por parte da entidade municipal da transferencia da
titularidade dos treitos iniciais da EP-2301 e da EP-2302.

En concreto, transfirese o treito inicial de 110 metros da EP-2301 Gondomar-Peitieiros e
o treito inicial de 260 metros da EP-2302 Gondomar-Chain-Morgadans.

Esta transferencia tramitase de acordo co previsto na Lei 8/2013, do 28 de xufio, de
estradas de Galicia, que establece a sua aprobacion por decreto da Xunta, por proposta
da Conselleria de Infraestruturas e Mobilidade, competente en materia de estradas, e
logo do acordo entre as administracions implicadas.

Co cambio de titularidade aprobado hoxe polo Consello da Xunta, o Concello de
Gondomar terad a competencia para actuar nestes treitos e asume a responsabilidade da
sua conservacién e mantemento.

O decreto aprobado hoxe polo Executivo autonomico producird efectos desde o dia
seguinte ao da sua publicacién no Diario Oficial de Galicia.

Nas seguintes imaxes amdsanse os treitos obxecto da transferencia autorizada hoxe.

EP-2301 Gondomar-Peitieiros:

A XUNTA DESTINA 4,6 M€ A POTENCIAR A CALIDADE DAS
PRAZAS DE ABASTOS

— A Vicepresidencia Primeira e Conselleria de Economia, Industria e Innovacion activa
unha nova convocatoria para impulsar unha rede de Mercados Excelentes de Galicia
e a dinamizacién destas infraestruturas clave para o comercio local

— Os apoios para os concellos, que poden alcanzar os 221.000 euros, céntranse na
mellora das instalacidns, os servizos para a clientela, o equipamento comercial e a
eficiencia enerxética

— No caso das asociacions e federacions de comerciantes, con axudas maximas de ata
11.200 € e 38.400 € respectivamente, incentivase a posta en marcha de accions de
dinamizacion comercial e fidelizacion da clientela, entre outros

— Prevese apoiar mais dunha vintena de municipios, asi como arredor de 18 asociaciéns
e federacidns de praceiros

A Xunta de Galicia destina 4,6 millons de euros & posta en marcha dunha nova
convocatoria das axudas para o impulso dunha rede de Mercados Excelentes de Galicia e
a dinamizacién das prazas de abastos, en colaboracién cos concellos e as asociacidns e
federacions de comerciantes. Prevese apoiar mais dunha vintena de municipios, asi como
arredor de 18 asociacions e federacidons de praceiros.

A través deste programa da Vicepresidencia Primeira e Conselleria de Economia,
Industria e Innovacion, que se prevé publicar no Diario Oficial de Galicia ao longo do mes
de abril, buscase potenciar estas infraestruturas, clave para o comercio local, atendendo
as necesidades tanto dos comerciantes como das persoas consumidoras; aproveitar a
situacién estratéxica dos mercados e potenciar estes espazos como o mellor escaparate
do produto galego de calidade, vinculandoos ao contorno en que se integran, ao produto
local e a valores como a sustentabilidade, a proteccidn do ambiente e o trato
personalizado. Do mesmo xeito, biscase mellorar a sta accesibilidade, acadar a sua
modernizacion e dixitalizacion e incrementar os servizos que se prestan a clientela.

No caso dos concellos, os apoios céntranse na mellora das instalaciéns, dos servizos
para a clientela, do equipamento comercial e da eficiencia enerxética. As axudas poden
alcanzar os 221.000 euros para os mercados que non contan ainda co selo de Mercado
Excelente, e de ata 181.000 euros no caso de mercados que xa contan con este
distintivo. Os apoios chegan ata o 80 % do investimento subvencionable, dependendo do
tipo de actuacidén que se vaia desenvolver.

Entre as distintas actuaciéns subvencionables atépanse, segundo o tipo de beneficiario,
desde accions de mentoring e formacidén para os praceiros & rehabilitacién e reforma
construtiva do estado do edificio, asi como a rotulacion de postos e a adquisicion de
equipamento persoal para os praceiros coa imaxe corporativa do mercado, a posta en
marcha de aparcadoiros, plans de xestion de residuos ou a habilitacién de postos para
garantir o grao de diversificacion da oferta. Tamén se apoiara a adquisicién e instalacién
de equipamentos de frio industrial e de mostradores, vitrinas, taquillas e expositores
refrixerados, ou sistemas de iluminacidn enerxeticamente eficientes e portas de acceso
de apertura e peche automaticos.

No caso das asociacions de prazas de abastos e mercados, con axudas maximas de ata
11.200 €, apoiarase o mantemento dos marketplaces, a dinamizacién comercial,
actuacions de fidelizacién da clientela, como a loxistica e-commerce ou as aplicaciéns
mobiles con puntos de desconto ou similares, o equipamento persoal dos praceiros coa
imaxe comun e corporativa do mercado e o equipamento dos postos, e o funcionamento
das unidades xerenciais. No que respecta as federacidns, poderan obter axudas de ata
38.400 euros, que se centraran no mantemento dos marketplaces e nas accions de
dinamizacion comercial.

A XUNTA DECLARA PROXECTO EMPRESARIAL SINGULAR A
FUTURA FABRICA DE NORVENTO NO POLIGONO DAS GANDARAS

— O Consello tomou hoxe razén da declaracidn acordada por Xestur, que permite
adxudicarlle de forma directa &4 empresa dlas parcelas situadas no parque lucense e
concederlle tamén un dereito de adquisicién preferente sobre unha terceira

— Na Lei de dreas empresariais de Galicia definense como proxectos singulares aqueles
de especial importancia econdmica para a Comunidade, ligados a sectores de
interese para a zona na que se prevea ou con necesidades especiais de solo

— A planta proxectada en Lugo requirird unha superficie total de 72.600 m? e
dedicarase 4 fabricacién de equipos para a xeracion e o almacenamento de enerxia

— O investimento previsto na sua posta en marcha superard os 50 M€ e segundo as
estimacions da firma creara mais de 840 empregos

A Xunta de Galicia declarou proxecto empresarial singular a iniciativa da empresa
Norvento para instalar no poligono lucense das Gandaras unha nova fabrica vinculada ao
sector das enerxias renovables. Grazas a esta decisidn, permitese a adxudicacién directa
a promotora de duas parcelas localizadas neste parque e a constitucién dun dereito de
adquisicion preferente sobre unha terceira.

Ainda que esta figura xa existia anteriormente, a Lei de dreas empresariais aprobada en
2022 define os proxectos empresariais singulares como aqueles nos que concorren unha
ou varias das seguintes circunstancias: a especial importancia que a sua actividade ou
localizacion supofian para a economia ou o equilibrio territorial da Comunidade; a
vinculacion cun sector de relevancia ou interese para a drea empresarial na que se prevé
e a sta zona de influencia; ou as necesidades especiais de solo que tefia a empresa
debido ao tipo de actividade a desenvolver.

Nestes casos e de forma excepcional, a normativa habilita a adxudicar solo empresarial
propiedade do Instituto Galego da Vivenda e Solo e da empresa publica Xestur de forma
directa e antes de convocar o correspondente concurso, asi como a reservar futuras
parcelas en ambitos industriais que estean ainda en desenvolvemento.

Por iso e despois de que o Consello de Administracién de Xestur acordara a finais do
pasado marzo que a futura Fabrica Norvento Enerxia Cero reline os requisitos para ser
proxecto singular, o Consello tomou hoxe razén tanto da sua declaracién como da
adxudicacion directa de duas parcelas localizadas na fase VIl do poligono das Gandaras.

En concreto, ambos terreos suman unha superficie de 39.006 metros cadrados e o prezo
de venda da operacion ascende a 2,14 milléns de euros, descontada xa a bonificacién do
50% que aplica a Xunta no seus parques da provincia de Lugo.

Ademais, a adxudicacién directa destas duas parcelas daralle & empresa a posibilidade
de levar a cabo a execucion das obras de edificacién da sua planta de forma paralela e
simultanea aos traballos de urbanizaciéon que acometera a Xunta para ampliar o ambito.

Asi mesmo, a promotora ten a opcion de adquirir unha terceira parcela, de 33.600
metros cadrados e localizada neste caso na fase VII-b, que, polo momento, ainda non
pode ser adxudicada. Por esta razén, concédeselle & empresa un dereito de adquisicién
preferente sobre este solo, supeditado a sua aceptacion ou non unha vez que se dean as
condiciéns de venda necesarias e lle sexan notificadas por parte de Xestur.

Enerxias renovables

Norvento Enerxia SL xa estd instalada nestes momentos no parque empresarial das
Gandaras, onde dispén de catro parcelas que acollen a sua sede principal e un
laboratorio de investigacion.

A nova fabrica que proxecta implantar en Lugo dedicarase ao desenvolvemento de
equipos para a xeracion e o almacenamento de enerxia —aeroxeradores, palas,
convertedores de potencia, soluciéns contenerizadas para almacenar enerxia, etc— asi
como servizos de operacion e mantemento de equipamentos.

A sua declaracién como proxecto empresarial singular estd xustificada pola importancia
do investimento previsto, que supera os 50 millédns de euros, e tamén do nimero de
empregos que a empresa estima que se crearan: algo mais de 840 postos de traballo
dos cales ao redor de 270 serian directos, outros 400 indirectos e 165 inducidos.

A futura instalacién contard cunha superficie cuberta de 17.600 metros cadrados
mentres que o resto do espazo que prevé ocupar nas Gandaras —as 3 parcelas suman
unha superficie total de 72.600 metros cadrados— estara destinado ao almacenamento
dos seus propios produtos, unha vez terminados.

A XUNTA AUTORIZA UN CONVENIO PARA IMPULSAR AS
ACTIVIDADES DO INSTITUTO DE ESTUDOS GALEGOS PADRE
SARMIENTO POR 150.000 EUROS NOS VINDEIROS TRES ANOS

— Dadse estabilidade a colaboracion para reforzar os traballos de investigacién histdrica
na area das peregrinacions e da historia social do poder en Galicia desde a Idade
Media

— A intencidén é contribuir & correcta identificacion e contextualizaciéon do patrimonio
cultural galego, o que permitira promover a sua conservacion e difusion

O Consello da Xunta de Galicia autorizou hoxe a sinatura dun convenio de colaboracién
entre a Conselleria de Cultura, Educacién, FP e Universidades e o Consello Superior de
Investigacions Cientificas (CSIC) para impulsar duas lifas de investigacion que
desenvolve o Instituto de Estudos Galegos Padre Sarmiento, cun importe total de
150.000 euros ata 0 2025, a razéon de 50.000 euros por ano.

Ao abeiro desta colaboracion reforzarase o traballo sobre os estudos das relacions de
poder en Galicia desde a Idade Media e sobre as peregrinaciéns, o patrimonio e as
identidades na nosa Comunidade. En concreto, no que se refire a historia social do poder
en Galicia, contribuirase a elaborar reconstrucions de caracter xenealdoxico e do
parentesco e estudos sobre distintas institucions, ademais da elaboracién de
repertorios documentais e de coleccions patrimoniais, que incluirdn representaciéns
heraldicas, monumentos funerarios ou arquitecturas sefioriais. A intencidn é contribuir a
correcta identificacion e contextualizacion do patrimonio cultural galego, o que
permitird promover unha maior conservacion e difusién deste.

No que se refire a lifa de investigacidon sobre patrimonio e identidades en Galicia, ao
abeiro desta colaboracién ampliarase o cofiecemento cientifico dos bens patrimoniais en
ambitos singulares polo seu valor cultural. Os traballos céntranse preferentemente na
analise histdrica das peregrinacions xacobeas e o Camifio de Santiago, asi como a sua
relacion co territorio e patrimonio.

Esta colaboracion enmarcase na folla de ruta do Goberno autondémico para a proteccion
e conservacién do patrimonio cultural de Galicia, neste caso, apoiando a actividade das
institucidns que levan a cabo estas investigacions, como o Instituto de Estudos Galegos
Padre Sarmiento, centro de investigacion de cardcter mixto de titularidade compartida
entre o CSIC e a Xunta de Galicia, que se centra na analise do patrimonio e no seu papel
na configuracién dos sinais identitarios de Galicia desde os séculos medievais.

COMUNICACION DA XUNTA DE GALICIA

San Caetano, s/n * Xk
15704, Santiago de Compostela ol
T. 981541238 /42 /51 Fae ok
comunicacion@xunta.gal UNION EUROPEA

www.xunta.gal



ER XUNTA
$d DE GALICIA

INFORMACION AOS MEDIOS

A XUNTA INVISTE ESTE ANO 9,3 M€ NAS AXUDAS A ENTIDADES
LOCAIS PARA PREVIR A VIOLENCIA DE XENERO, PROMOVER A
IGUALDADE E A CONCILIACION E FINANCIAR O LABOR DOS CIM

— O programa da Conselleria de Promocién do Emprego e Igualdade estd dirixido a
concellos, consorcios ou mancomunidades, de xeito individual ou con xestion
compartida

— A iniciativa inclie tres lifias de financiamento: preto de 4,5 M€ para fomentar a
conciliacion e a corresponsabilidade, 4,3 M€ para os centros de Informacion @ Muller
(CIM) e 500.000 € para programas de igualdade e de prevencién e tratamento da
violencia de xénero

— As contias maximas dos apoios oscilan entre os 15.000 euros e os 225.000 euros,
segundo a actuacién e se a solicitude da entidade local é individual ou compartida

A Conselleria de Promocidn do Emprego e Igualdade investird este ano madis de
9,3 milléns de euros para apoiar as entidades locais galegas no desenvolvemento de
programas para promover a igualdade entre as mulleres e os homes (500.000 euros),
fomentar a conciliacién e a corresponsabilidade (preto de 4,5 milléns) e para financiar o
labor dos centros de Informacién & Muller- CIM (mais de 4,3 millons). A iniciativa,
dirixida a concellos, consorcios ou mancomunidades, forma parte do traballo que esta a
realizar a Xunta de Galicia para facilitar a conciliacion da vida persoal, laboral e familiar
das galegas e dos galegos, para previr e tratar a violencia de xénero e facer efectiva a
igualdade de oportunidades.

O programa, ao que poden concorrer as entidades de xeito individual ou compartida,
inclie, polo tanto, tres lifas de financiamento. As accions dirixidas a favorecer a
conciliacién e a corresponsabilidade no eido local findnciase este ano, como novidade, a
través do plan Corresponsables. Deste xeito, investiranse preto de 4,5 milléns de euros
para a posta en marcha de medidas orientadas a facilitar a conciliacién e a
corresponsabilidade das familias con fillas e fillos menores de ata 16 anos incluidos;
teran prioridade as familias monoparentais, as vitimas de violencia de xénero e doutras
formas de violencia contra a muller, desempregadas de longa duraciéon, mulleres
maiores de 45 anos ou as unidades familiares en que existan outras cargas relacionadas
cos coidados.

As axudas maximas a que optan as entidades locais son de 150.000 euros no caso de
solicitude individual e de ata 225.000 euros se a xestion é compartida. Apoiaranse,
dunha banda, as bolsas de coidado profesional a través de dias modalidades: para a
habilitacion de servizos que poidan prestarse no domicilio por un nimero determinado

de horas semanais, ou que poidan prestarse en dependencias publicas habilitadas para o
efecto, tales como escolas, centros municipais, multilsos, polideportivos ou ludotecas,
entre outros. Doutro lado, tamén se conceden axudas para a realizacién de plans de
sensibilizaciéon e formacion en corresponsabilidade e coidados destinados aos homes e
as familias para promover a perspectiva de xénero e fomentar a corresponsabilidade no
eido dos coidados.

Apoio aos CIM e a igualdade

A segunda lifia de financiamento deste programa é a dirixida a apoiar o labor dos
centros de Informacién & Muller (CIM) de Galicia, unha rede composta na actualidade
por 84 oficinas que dan cobertura a 193 concellos e atenden unha media de 9.500
mulleres cada ano. Invistense 4,3 milléns de euros nesta actuacion para financiar os
gastos das e dos profesionais destes centros que desenvolven postos laborais de
direccion, asesoramento xuridico, atencidn psicoléxica, axentes de igualdade ou de
fomento do traballo en rede e de dinamizacién do territorio con enfoque de xénero.
Cada entidade local podera recibir como maximo 45.000 euros e ata 120.000 euros no
caso de solicitudes conxuntas.

Estes apoios para financiar o funcionamento dos CIM, que son de titularidade municipal,
siUmanse as axudas que se convocaron por primeira vez este ano destinadas tamén as
entidades locais, pero para a mellora e rehabilitacion do equipamento destes centros. O
Goberno galego con estas iniciativas quere pofier en valor os CIM como recurso esencial
na atencion integral e de proximidade as mulleres e, nomeadamente, as vitimas da
violencia de xénero.

O programa que se aproba hoxe no Consello da Xunta de Galicia inclie, por udltimo,
apoios para a posta en marcha de acciéns para a promocién da igualdade e de
prevencién e tratamento da violencia de xénero, para o cal se dedican 500.000 euros.
Neste caso, as entidades locais poden recibir como maximo 15.000 euros, no caso dunha
solicitude individual, e de 28.000 euros, se é compartida entre varios concellos.

Os apoios dos tres programas formalizanse mediante a concesion de anticipos para
facilitar as entidades locais o desenvolvemento das stas acciéns. Outdrgase asi un
adianto do 80 % da contia da axuda concedida, que se fara efectivo unha vez realizada a
notificaciéon da resoluciéon de concesion. No programa de apoio aos CIM, a contia do
anticipo non podera ser superior ao importe da axuda concedida no exercicio de 2022.

COMUNICACION DA XUNTA DE GALICIA

San Caetano, s/n > Xk
15704, Santiago de Compostela o
T. 981541238 /42 /51 Fae ok
comunicacion@xunta.gal UNION EUROPEA

www.xunta.gal



ER XUNTA
$d DE GALICIA

INFORMACION AOS MEDIOS

XUNTA E FOROESGAL CONTINUARAN A COLABORAR PARA
DIFUNDIR E PROXECTAR EN FOROS EUROPEOS E ESTATAIS A
ECONOMIA SOCIAL DE GALICIA

— O Consello da Xunta de Galicia autorizou hoxe a sinatura dun novo convenio entre a
Conselleria de Promocion do Emprego e Igualdade e o Foro da Economia Social
Galega (Foroesgal), dotado con 60.000 euros

— Grazas a este marco reforzarase a presenza da economia social de Galicia féra das
fronteiras da Comunidade, elaboraranse informes de oportunidades e difundiranse
os seus beneficios entre os principais axentes sociais

— A Xunta de Galicia presupostou neste 2023 mais de 42 milléns de euros para
impulsar esta modalidade de negocio, que representa o 7 % do PIB galego

O Consello da Xunta de Galicia autorizou hoxe a sinatura dun novo convenio de
colaboracién entre a Conselleria de Promocién do Emprego e Igualdade e o Foro da
Economia Social en Galicia (Foroesgal) que, cun importe de 60.000 euros, permitird o
impulso e a visibilizacién desta férmula empresarial en Galicia. E o terceiro ano
consecutivo en que este departamento formalizard esta colaboracién coa finalidade de
proxectar a economia social mais ald das fronteiras galegas e de dar a cofiecer entre a
sociedade as oportunidades que ofrece.

Neste marco, reforzarase a presenza da economia social de Galicia nos foros europeos e
estatais. De forma especifica, Foroesgal representard Galicia no seo da Confederacién
Empresarial Espafiola da Economia Social (Cepes) e realizard funcions de interlocucion e
mediacion ante as institucions europeas deste ambito.

O Goberno galego quere, por outra banda, levar a cabo acciéns de difusion da economia
social ante os principais axentes econémicos e sociais de Galicia. Da man de Foroesgal
promovera encontros, xornadas ou grupos de traballo para mellorar o coflecemento do
sector en todos os ambitos da economia e da sociedade galega.

A terceira das finalidades consiste na realizacién de informes de oportunidades e a
conformacion de grupos de traballo que faciliten o desenvolvemento de proxectos de
economia social, no marco dos plans de recuperacién e reactivaciéon econédmica que se
pofian en marcha.

A Xunta, con este conxunto de actuacidns, quere fomentar, dar a cofiecer e impulsar as
entidades que integran a economia social para o cumprimento eficaz dos fins

econdmicos e sociais que lle son propios, co obxectivo de ampliar a sia presenza a todos
0s campos da accion social, econdmica e empresarial.

Con este propdsito, asi como para apoiar o potencial de Galicia cara a este tipo de
férmulas apegadas ao territorio, a Xunta de Galicia destinard en 2023 mais de 42
millons de euros & economia social.

En Galicia estan rexistradas neste momento mais de 7.000 entidades e empresas da
economia social, onde se consolida como forza chave do mercado laboral, nel representa
o7 % do PIB.

A XUNTA INCREMENTA EN MAIS DE 67.000 EUROS O
INVESTIMENTO DESTINADO AO CONVENIO INNOVA MICROLAB
ESTABLECIDO ENTRE SANIDADE E A FUNDACION PROFESOR
NOVOA SANTOS

Con este incremento, a achega do Sergas a esta iniciativa ascende a 479.340 euros

O Consello da Xunta de Galicia aprobou, na sua reuniéon semanal, a sinatura dunha
addenda ao convenio de colaboracién de actuacién conxunta entre a Conselleria de
Sanidade, o Sergas e a Fundacién Profesor Novoa Santos, para o desenvolvemento do
proxecto Innova MicroLab. Deste xeito, o Goberno galego destina 67.416 euros mais a
esta iniciativa, ata acadar un total de 479.340 euros da achega realizada pola Xunta.

A maior parte destes mais de 67.000 euros ira destinada as retribucions do persoal
investigador, bioinformatico e de xestidén que participa no proxecto, ademais da
adquisicion de material funxible.

Duas plataformas tecnoléxicas

O proxecto Innova Microlab enmarcase dentro do convenio asinado en decembro de
2020 entre o Sergas e o Ministerio de Ciencia e Innovacién, na lifia do fomento da
innovacién desde a demanda e a compra publica innovadora. Unha lifia que promove o
desenvolvemento de soluciéns de necesidades non cubertas polos servizos publicos, a
través do mecanismo de compra publica de innovacion. Con isto perséguese, por un lado,
mellorar a capacidade diagnéstica dos servizos sanitarios e, por outro, mellorar a
innovacion e a competitividade empresarial. Tamén se pretende reforzar a
comercializacion da innovacion, converténdonos no centro de referencia das solucions
que se adopten, e, ademais, estimular o emprendemento e a innovacién das pequenas e
medianas empresas.

No mes de xufio do ano 2021 o Executivo galego aprobou este convenio, ao cal destina
un investimento de 5,7 milléns de euros, cunha execucion ata xufio de 2023, financiados
nun 80 % polo Fondo Europeo de Desenvolvemento Rexional (Feder) dentro do
Programa operativo plurirrexional de Espafia (POPE) 2014-202. O resto do financiamento
corre a cargo da Axencia Galega de Innovacidn (Gain), cun 10 %, e outro 10 % a cargo do
Sergas.

O proxecto Innova MicroLab xorde da necesidade de encarar un grave problema de
salde existente a nivel mundial, como son as resistencias a antimicrobianos e evitar a

posibilidade de que determinadas infeccions se convertan en incontrolables por este
motivo. A través da compra publica innovadora preténdense desenvolver duas
plataformas tecnoldxicas totalmente automatizadas que redundan de maneira clara e
directa na saude da cidadania.

A primeira delas é unha plataforma microbioléxica de diagndstico ultrarrapido, capaz de
diagnosticar calquera proceso infeccioso en poucas horas e con deteccion temperd de
bacterias resistentes aos antibidticos. Debera permitir obter resultados validos para
enfermidades como a meninxite/meningoencefalite, pneumonia e bacteriemia/sepse, a
partir de calquera mostra clinica bioldxica.

A segunda consiste tamén nunha plataforma automatizada que, neste caso, combinara
técnicas como a secuenciacion do microbioma humano con ferramentas informaticas de
ultima xeracidn e Big Data. O obxectivo que persegue é o de estudar e analizar cambios
no microbioma humano (principalmente microbiota intestinal) asociados & xénese e ao
prognostico de enfermidades. Deste xeito, poderase mellorar a personalizaciéon dos
tratamentos e o desenvolvemento de novas terapias innovadoras, para a sua vinculaciéon
a resposta de pacientes oncoléxicos a inmunoterapia.

Para realizar con éxito os traballos de I+D+i previstos neste proxecto, canalizaronse a

través da Fundacién Profesor Novoa Santos, por ser este organismo o encargado da
xestion da [+D+i na area sanitaria da Corufia, que é onde se desenvolve o proxecto.

A XUNTA IMPULSA EN COLABORACION COS CONCELLOS O
SISTEMA DE XESTION DE BIOMASA NA CONTORNA DAS ALDEAS,
CUN VISOR EN LINA E COA REVISION DE FAIXAS SECUNDARIAS
POLAS BRIGADAS MUNICIPAIS

— O principal obxectivo deste plan é evitar que se produzan incendios forestais ou que,
no caso de que se rexistren, a sia propagacion sexa a menor posible

— O plan preventivo estara en vigor ata marzo de 2024 e contard cun orzamento de
case 38,8 milléns de euros e prevé actuar en cando menos unhas 60.000 hectareas e
nuns 5.600 km de vias, ademais de en case 4.840 puntos de auga, entre a creacién
de puntos novos e 0 mantemento dos existentes

— No que se refire &s queimas prescritas, deica marzo de 2024 esta previsto executalas
en mais de 2.100 hectareas, triplicando as preto de 700 ha realizadas desde abril
pasado

O vicepresidente primeiro e conselleiro de Economia, Industria e Innovacién, Francisco
Conde, destacou hoxe o conxunto de medidas do novo Plan de prevencion de incendios
forestais que ten como obxecto “evitar que se produzan incendios forestais ou, no caso
de que se rexistre algin, que a sUa propagacién sexa a menor posible”. Entre elas,
salientou o reforzo da vixianza para garantir que as parcelas mais préximas & vivenda
estean limpas e rozadas. Para iso, apuntou @ importancia de que 89 % dos concellos
galegos estdn integrados ao sistema de xestion da biomasa; sublifiou a “novidade” de
contar cun visor publico en lifia para que calquera cidadadn saiba que parcelas deben
estar acondicionadas; e valorou a implicacion das brigadas forestais na revisiéon das
faixas preto das casas para que a xestidon da biomasa sexa a correcta, xa que ata o de
agora sé se encargaban dos labores de roza e extincion.

Ademais destas acciéns no territorio, Conde puxo en valor actuacidns dirixidas a
concienciar a poboacién que se recollen no Plan de prevencién de incendios forestais —ao
que hoxe o Consello da Xunta lle deu o visto e prace— como as mais de 300 charlas en
centro educativos de Galicia ou acciéns de formacién en 40 parroquias de alta
actividade incendiaria do rural.

Conde precisou que o plan estara en vigor ata marzo do préximo ano 2024 (incluido) e
prevé actuar en cando menos unhas 60.000 hectdreas de terreo e nuns 5.600 km de
pistas forestais e outras vias, ademais de en case 4.840 puntos de auga, entre a
creacion de puntos novos e o mantemento dos existentes. No que se refire as queimas
prescritas, deica marzo de 2024 esta previsto executalas en mais de 2.100 hectareas. O
plan contara cun orzamento de case 38,8 milléns de euros, mais dun 17 % de aumento
con respecto ao de 2022.

Conde explicou que coa incorporacion de diversas novidades, blscase reforzar a revision
e xestidén da biomasa nas franxas secundarias (as mais proximas as vivendas), tendo en
conta ademais que son xa 279 os municipios adheridos ao convenio de proteccién das
aldeas entre a Xunta de Galicia, a Federacién Galega de Municipios e Provincias (Fegamp)
e a empresa publica Seaga, o que supdn o 89 % do total.

Deste xeito, avanzou que estan previstas xa 2.790 hectdreas de execucions subsidiarias
no marco do acordo, cifra que poderia aumentar coas actuacions en concellos piloto.
Unha desas novidades é un visor publico ao abeiro do convenio, que mostrard aos
cidaddns, para a stua consulta e posterior limpeza, as parcelas dentro das faixas (en
concreto, dos concellos con Plan municipal de prevencién aprobado). Asi mesmo,
incorpérase a revision para comprobar o nivel de xestién dos predios das franxas
secundarias nos convenios de brigadas que mantén o Goberno galego cos consistorios,
que ata agora se centraban en labores de roza e de extincion.

Obxectivos xerais

O principal obxectivo deste plan preventivo é anticiparse aos incendios forestais ou que,
no caso de que se rexistren, a sua propagacion sexa a menor posible. Asemade, entre as
suas finalidades estdn as de limitar a potencialidade dos grandes incendios forestais
(GIF), elaborar a cartografia necesaria para planificar as actuaciéns preventivas con
maior eficiencia ou desefiar unha rede de infraestruturas preventivas correctamente
dimensionada, e mantela en bo estado de conservacion. Tratase tamén de xestionar a
biomasa forestal en zonas estratéxicas mediante técnicas silvicolas axeitadas, e de
fomentar actuacions silvopastorais e pasteiros, asi como de desenvolver un plan de
queimas prescritas, avaladas polos técnicos do Centro de Investigacion Forestal de
Lourizdn, co fin de reducir a biomasa en lugares estratéxicos. Neste caso, prevese actuar
en mais de 2.100 hectareas, triplicando as preto de 700 ha realizadas desde abril pasado.

A concienciacién da poboacién sobre o risco que supofien os incendios forestais e os
seus impactos negativos é outra das finalidades do plan, que incidird sobre todo na
poboacidn rural e tamén na comunidade educativa. Asi mesmo, tratase de regular o uso
do lume polos cidadans en funcién do risco esperado e de manter informados os
habitantes do rural, asi como de colaborar coas administraciéns e cos organismos
implicados na prevencion de incendios, coordinando as actuaciéns para lograr unha
maior efectividade das medidas.

Este plan estruturase en dous grandes bloques. Por un lado, a programacion de medidas
e accidons dirixidas & poboacidn e, por outro, as centradas no territorio. As primeiras
tefien que ver, por exemplo, coa sensibilizacion da poboacién escolar. Asi, estan
previstas un total de 304 charlas, 16 en cada distrito forestal, dirixidas a estudantes de

diferentes niveis, que seran impartidas por axentes ambientais e técnicos. Nesta mesma
lifia, tamén se prevén accions de formacion dirixidas & poboacion rural -como 40 charlas
en parroquias de alta actividade incendiaria-, asi como campafias de difusion en medios
de comunicacién. Neste punto tamén se inclie a tramitacion do anteproxecto da Lei
integral contra os incendios forestais ou o desenvolvemento do Centro Integral para a
Loita contra o Lume de Toén (Ourense), que ten xa en funcionamento as pistas de
adestramento para vehiculos todo terreo e motobombas.

Accions no territorio

O segundo gran bloque deste pan preventivo céntrase nas medidas e acciéns dirixidas
ao territorio. Neste amplo abano intégranse por exemplo as relativas & vixilancia do
cumprimento das obrigas de xestién da biomasa, tanto nas faixas primarias (de estradas
e vias férreas) como nas secundarias (as mais préximas as vivendas) e nas terciarias (de
camifios, pistas e devasas en terreo forestal, fundamentalmente).

En relacion coas faixas mdis préximas ds casas, o plan integra, entre outras accions, as
vinculadas ao convenio de colaboracién subscrito coa Fegamp e Seaga para a proteccion
das aldeas. Asi, ponse en valor o feito de que xa estean adheridos ao acordo o 89 % dos
municipios galegos (279 en total), asi como de que xa estean elaborados 273 plans
municipais de prevencion (representan case o0 98 % dos concellos adheridos) e 216 plans
aprobados (mais do 79 % dos elaborados).

No marco do avance na elaboracién destes plans, este ano -como novidade- ponse &
disposicién un visor de faixas secundarias de xestidn de biomasa, accesible para toda a
cidadania. En concreto, apareceran delimitadas as faixas secundarias daqueles concellos
que tefian o Plan de prevencion aprobado, de xeito que calquera persoa podera
visualizar as parcelas incluidas nestas franxas, con indicacion da parroquia, referencia
catastral, superficie total e superficie afectada pola faixa, co fin Gltimo de garantir a
prioritaria xestion da biomasa nas contornas das vivendas, de cara & anticipacién aos
incendios forestais.

No plan recéllense datos relativos a xestidn da biomasa, tanto en parroquias priorizadas
como non priorizadas dentro deste convenio, asi como as execuciéns subsidiarias
previstas ou os labores en vias de titularidade municipal. No caso das execucions
subsidiarias, cada concello dos 279 adheridos podera solicitar ata 10 hectdreas de
actuacion, ata un total de 2.790 ha; pero os designados como concellos piloto (de
momento, As Nogais, Monterrei, Cualedro, Lobios, Carnota, Gondomar e A Gudifia) non
teran limite, polo que se prevé que esta cifra aumente. A maiores, recéllense as
iniciativas vecifais realizadas e as actuaciéns mecanizadas previstas (mediante o uso de
ata 35 tractores e de maquinaria multifuncion).

Canto 4 planificaciéon dos labores preventivos, recéllense os que esta previsto realizar
con medios propios (incluidas as queimas prescritas), os contratados, os desenvolvidos
mediante subvencidons e os enmarcados en convenios coas entidades locais. Estes
ultimos refirense as motobombas, s rozas ou 4 constitucidon de brigadas, neste ultimo
caso, con novidades, xa que incorporan para a sla subvencion a inspeccion do estado de
xestién de biomasa das parcelas incluidas na rede de faixas secundarias, mais al6é da
extincion e da prevencién mediante roza.

A estes acordos compre engadir os convenios entre a Xunta de Galicia, a Fegamp e as
deputaciéns provinciais para o desenvolvemento dos grupos de emerxencia
supramunicipais (GES), que tamén desenvolven, entre outros, traballos preventivos; ou o
convenio coa Deputaciéon Provincial de Ourense e 13 concellos da provincia para a
dotacién de tractores e rozadoiras. Con respecto aos puntos de auga, prevese actuar en
case 4.840, entre o mantemento dos existentes e a creacién de puntos novos.

Este plan preventivo integrarase no Plan de prevencién e defensa contra os incendios
forestais (Pladiga) 2023 que, como é habitual, se aprobard antes do inicio da tempada de
alto risco de lumes, que se iniciard o 1 de xullo.

Aposta pola prevencion

A implicacién da Administracién autonémica nas actuaciéns preventivas incrementouse
notablemente nos ultimos anos. No ano 2020 o orzamento roldaba os 30,5 milléns de
euros, que pasan aos case 39 millons da actualidade, dende entdén propdiiense
actuacions que cada ano superan os 5.000 km de pistas e que en hectareas se achegan
na actualidade a 60.000 (partiase en 2020 de preto de 46.000).

Un punto destacado neste senso é a importantisima evolucién do convenio de
colaboracién coa Fegamp e Seaga, principalmente desde o ano 2021. Asi, entre 2021 e
2022, inspecciondronse un total de 84.914,57 hectdreas de 1.243.069 parcelas incluidas
na rede de faixas secundarias de xestion da biomasa. No relativo & superficie xestionada,
ben polos propietarios ou ben de xeito subsidiario, pasou de representar a metade do
total en 2019 a superar 0 70 % en 2022.

Ademais, os propietarios das parcelas non xestionadas estan sendo obxecto da
correspondente notificacion, advertindolles da repercusion do custo e da imposicion de
sanciéon en caso de incumprimento. Estamos a falar, desde o ano 2021, de 250.303
notificacions xeradas e de 208.635 referencias catastrais para publicar en diarios oficiais.

Con base no convenio e como reforzo das actuacions preventivas propias deste plan,

proseguiuse coa cesién de maquinaria para empregar con este fin. Deste xeito, durante
os anos 2021 e 2022 foron beneficiados directamente 55 concellos. Ademais, cedéronse

tractores para uso do persoal propio dos distritos forestais, que actuaron en concellos
adheridos da sta demarcacion.

COMUNICACION DA XUNTA DE GALICIA

San Caetano, s/n * Xk
15704, Santiago de Compostela ol
T.981541238 /42 /51 o
comunicacion@xunta.gal UNION EUROPEA

www.xunta.gal



ER XUNTA
$d DE GALICIA

INFORMACION AOS MEDIOS

MAIS DE 31.000 PERSOAS, 7.000 AUTONOMOS E 1.700
EMPRESAS BENEFICIARONSE DOS FONDOS DO MECANISMO DE
RECUPERACION EXECUTADOS POLA XUNTA

Mais de 31.000 persoas, 7.000 auténomos, 1.700 empresas e 200 entidades locais
beneficidronse dos fondos do Mecanismo de recuperacion e resiliencia (MRR) executados
polo Goberno galego. Asi se desprende do informe presentado hoxe ao Consello da
Xunta de Galicia polo conselleiro de Facenda e Administracion Publica, Miguel Corgos.

Segundo o documento, na actualidade, os recursos do Mecanismo de recuperacién e
resiliencia asignados polo Goberno central 4 Administracion galega para o
desenvolvemento de politicas publicas ascenden a 1.283 milldns de euros, 0 6 % do
distribuido entre as comunidades auténomas. Desa cantidade, o Goberno galego ten
ingresados 1.138 M€, dos que 0 40 % se recibiron nos ultimos seis meses.

Logo de pechar 2022 coa mobilizacion da practica totalidade dos recursos do MRR
presupostados e con preto dun 70 % do gasto autorizado en convocatorias e licitacions
publicadas, o informe precisa que este ano 2023 conta cun orzamento inicial de 527
millons de fondos do Mecanismo de recuperacion, dos cales a metade xa estan
adxudicados no primeiro trimestre.

A maior parte do gasto autorizado concéntrase nas compofientes do Plan de
recuperacion, transformacion e resiliencia relacionadas coa mobilidade sostible, as
novas politicas publicas para o mercado de traballo, as enerxias renovables, a
renovacién e ampliacion das capacidades do Sistema Nacional de Saude, a implantacién
da Axenda Urbana, as competencias dixitais, a modernizacién e dixitalizacién do sistema
educativo, asi como a economia dos coidados e o reforzo da inclusion social.

Polo que respecta ao eido local, ata o momento, as lifias de actuacién superan os 180
milléns para beneficiar as corporaciéns locais en materias como a sustentabilidade
turistica, a rehabilitacion no dmbito do barrio, as actuacions sociais ou o tratamento de
residuos.

Pola sua banda, en canto aos PERTE, o Goberno central anunciou convocatorias por
importe de mais de 40.900 M€, pero no dia de hoxe sé mobilizou 13.273, dos que
resolveu o 51 %. Deste importe, un 5,3 % corresponde a proxectos en territorio galego,
onde se inclien actuaciéns que xestiona a Xunta de Galicia.

GALICIA SERA, PIONEIRA AO IMPLANTAR UN SISTEMA DE
REHABILITACION A TRAVES DA REALIDADE VIRTUAL NAS
RESIDENCIAS DE MAIORES PUBLICAS AUTONOMICAS

— O vicepresidente primeiro resalta que o obxectivo é “mellorar a atencién aos
usuarios” e “detectar e previr situacions de deterioro fisico e cognitivo”

— Avanza que vaise estender desde este veran a unha trintena de centros publicos

— O Goberno galego destinara 500.000 euros a dotar aos centros residenciais deste
novo programa para que os usuarios realicen exercicios de estimulacién fisica e
cognitiva a través de xogos

— Esta iniciativa enmdrcase dentro do novo modelo de coidados que estd a
desenvolver a administracion autondmica

O vicepresidente primeiro e conselleiro de Economia, Industria e Innovacién, Francisco
Conde, anunciou hoxe que a Xunta vai implantar nas residencias de maiores publicas
autondmicas un novo sistema de rehabilitacion e fisioterapia por realidade virtual que
permite que os maiores fagan terapias a través desta tecnoloxia. “Serd o primeiro
programa publico integral para utilizar a realidade virtual en residencias”, indicou Conde,
quen precisou que grazas a este sistema vaise “mellorar a atencion aos usuarios” e
contribuirase “a detectar, previr e actuar ante situacions de deterioro fisico e cognitivo”.

Tratase dunha ferramenta que xa se probou de maneira experimental no centro
Torrente Ballester (A Corufia), na residencia de Caranza (Ferrol) e no CRAPD de Vigo, e
que favorece a recuperacién dos maiores ao tempo que se divirten e fan exercicio fisico.
A Xunta, tal e como avanzou Conde, vai estender este sistema “a case unha trintena de
centros publicos autonémicos”.

Tal e como se indica no informe que hoxe cofieceu o Consello, o Goberno galego vai
adquirir todo o material necesario (televisores, ordenadores e sensores) para traballar
cos usuarios aspectos de mobilidade e terapia ocupacional. E ademais, para a
estimulacién cognitiva vanse mercar preto dun centenar de tabletas electrdnicas coas
cales os usuarios realizaran probas de estimulacién por medio de diversos xogos, como
crebacabezas e outros pasatempos.

O Goberno galego destinara arredor de 500.000 euros en dotar as residencias destes

instrumentos, que acaban de sair a licitacién. Unha vez que se complete a contratacidn
destes dous lotes, a previsidn é que estean implantados nas residencias este veran.

Novo modelo de coidados

Esta medida incliese dentro do novo modelo de coidados que estd a implantar a Xunta
nos seus centros. Tal e como resaltou Conde, este modelo caracterizase por catro piares
fundamentais: “Aproveitamento das vantaxes tecnoldxicas, o fomento da coordinacion
sociosanitaria, a creacién de espazos mais acolledores e por impulsar a humanizacion da
atencioén”. A incorporacién dun sistema de rehabilitacién fisica e cognitiva por realidade
virtual incliese dentro do primeiro punto.

